            ҚР Жер құқығы пәні бойынша есептер жинағы.
1-есеп.   Қостанай облысының әкімі Ресейлік «МСК» фирмасына сол облысқа қарайтын Ы.Алтынсарыұлы ауданының жеріне қарайтын, қазір пайдаланылмай жатқан «Ласточка» лагерін қайта келтіру мақсатында 125га жерді ұзақ мерзімді пайдалануға бөліп берді. Соның ішінде 30га ауыл шаруашылық мақсатындағы жер болғандықтан экология және қоршаған ортаны қорғау бойынша жергілікті  аумақтық орган әкімшіліктің шешіміне қарсы прокурорға шағымданды.

- шетелдік заңды және жеке тұлғалардың жер пайдалану құқығын жалға алу тәртібі қандай ?

ауыл шаруашылық мақсатындағы жерді беру тәртібі қандай?

2-есеп. Шығыс Қазақстан облысының Ленгер ауданының тұрғыны Севченконың өз учаскесіне отырғызған қайыңдары көршісі Иванов А.К.-ның учаскесіне өтпей, алайда соны жағалай өсіп Ивановтың үйіне және оның еккен картоптарына күн түсірмегеніне байланысты Севченкоға қырқып тастау туралы ескертеді. Алайда Севченко ол қайыңдардың тек өз учаскелерінде орналасқанына сілтеп қырқудан бас тартады. Иванов аудандық атқарушы органға шағыммен барады. 
- жер қатынастарын реттеу саласында аудандық атқарушы органның уәкілеттілігі қандай ?

- жер учаскелерінің меншік иелерінің құқықтары мен міндеттерін көрсетіңіз;

- істі шешіңіз.

3-есеп.  1996 ж. «Еңбекке - Береке» шаруа қожалығы бақша өсіру үшін уақытша өтеусіз пайдалануға 57га жер алады. Сонымен қатар, мерзімі біткеніне қарамастан пайдалануды әрі қарай жалғастыра береді. Маңғыстау облысының прокурорынан жерді уақытша өтеусіз пайдалану құқығының мерзімі асып кеткені үшін ол шаруа қожалығына санкция жібереді. Ал шаруа қожалығының басшысы олар жерді уақытша пайдалануға алғанда жердің жағдайы тым құнарсыз тастақ және су көзінен өте шалғай жатқандығының себебінен 3 жылға жуық жерді тиісінше пайдалана алмағандығына және әлі күнге дейін оның құнарлығын арттыру мақсатында жұмыс істеп жатқанын айтады.
- тозған және бүлінген жерлерді қалпына келтіру кезінде қойылатын талаптары және жағдайлары;

- облыстық прокурордың және тиісті аудан әкімшілігінің құзыреті.

4-есеп. Оңтүстік Қазақстан облысының Арыс станциясының әкімі КСРО кезінде әскери база ретінде пайдаланып келген жерге елді мекендер тұрғызу үшін ол мәселені Оңтүстік Қазақстан облысының әкімі алдында көтереді.

- аталған жерге елді мекендерді тұрғызу жердің нысаналы пайдалану режиміне қарсы келе ме?

- бұндай шешім қабылдауға облыстық әкімнің уәкілеттілігі мен құзыреттілігін анықтаңыз.

- істі шешіңіз.

5-есеп.  Түріктің «Керемет» фирмасы Алматы қаласы Медеу ауданына тиісті 30га жерді 1992 ж. наурызда 12 жылға жалға алады. 1998 ж. ол жер орман қорының жері болып табылатынын және 1989 жылға дейін орман қорының жері болып, жаңа санатты 1991 ж. жүргізе отырып ол жердің тиісінше тізімге белгісіз себептермен қайта енгізілмей қалғандығы жөнінде экология және қоршаған ортаны қорғау туралы тиісті аумақтық органнан хабар келеді. Алайда, құрылыс үйлерін салып, демалыс орнына айналдыру себебінен шығындалғаны үшін өз мерзімін толық пайдалануға әкімшіліктен рұқсат береді. 2004 ж. наурызда бұл мәселені қайта көтерген орган жердің нысаналы мақсаты бойынша пайдалануын талап етеді. Ал заңды тұлға бұған 3 ай мерзім бұрын мерзімді жер пайдалану құқығын табыстау актісіне сай өз міндеттемесін тиісінше орындағанын және уақытша өтеулі жер пайдаланғаны үшін әрі қарай 45 жылға созу туралы өтінішті бергенін айтты.
- жерді нысаналы пайдалануды шешуде қалалық әкімшіліктің уәкілеттілігі қандай?

- сотты істі қарау барысында жердің жалға берілген кездегі орман мақсаттағы жерлер тізімінде болмауы жөнінде қандай шешім шығарады?

6-есеп. Азамат Е.К. Қожыбаев Оңтүстік Қазақстан облысына тиісті Мақтаарал ауданынан мақта өсіру үшін 30га жерді жеке меншікке алды. Алайда, ол жерді Е.К. Қожыбаев фермерлік қожалықпен айналысу үшін үй-жай салып мал жаю мақсатында пайдаланған болатын. Жердің нысаналы пайдаланбай жатқаны туралы аудандық әкімшілік талап қойды. Ол талапты жер иеленуші жердің құнарсыздығына және су көзінің тым алыс орналасқанына сілтеп қанағаттандырудан бас тартты.
- жерді нысаналы пайдаланудың талаптары;

- жер иеленушінің өзінің жеріне байланысты құқықтары қандай ?

7-есеп.  Өмір бойы Шығыс Қазақстан облысындағы «Алып» зауытында жұмыс істеп  мүгедектігіне байланысты зейнеткерлікке шыққан Балабаева 1988 жылдан бері қызметтік жер телімі бойынша 1га жері бар тұрғын үйді пайдаланып келді. 1996ж. зейнеткерлікке шығып, 2001ж. қайтыс болады. Алайда оның 14 және 16 жасар балалары сол жер пайдалану құқығын жалғастыра береді. 2001ж. оларға «Алып» зауытының атынан пайдалану құқығын тоқтату туралы талап етеді. Балалардың К. өмір бойы сол зауытта жұмыс істегеннің салдарынан мүгедек болғанына және соның салдарынан 8 жылдан соң қайтыс болғанына жүгініп талапты қанағаттандырудан бас тартады.
-істі шешіңіз;

- сот зауыттың талабын қанағаттандыра ма?

- қандай жағдайда қызметтік үй-жай балалары үшін- кәмелетке толғанға дейін сақталады ?
8-есеп.  1997ж. «Кең байтақ» ЖШС-гі Алматы облысы маңындағы орман қорларының жай-күйін және пайдалануға берілмеген жерлердің кадастры туралы ақпарат беру бойынша Алматы облысының әкімшілігіне өтініш береді. Өтініш қабылданып Талғар ауданының 70га жердің жай-күйін құнарлы, тастақ емес деп ақпарат беріп 20 жылға өтеулі жер пайдалану негізінде береді. Заңды тұлғаның 1997 жылда еккен ағаштарының біразы өте жай өсіп және басқа ағаштар мүлде өсуін тоқтатады. 2002ж. жердің құнарлығын тексерген кезде, сараптама қорытындысы бойынша 1963ж. улы химикаттардың көмілгендігі белгілі болады. ЖШС-гі сотқа Алматы облысының  әкімшілігіне қарсы жердің жай-күйі туралы ақпаратты дұрыс бермегені үшін және 6 жыл еңбектері зая кетіп жерді өңдеуге  және орманды күтуге кеткен шығынын өтеу туралы талап береді.
- жер кодексінің қағидаларын атаңыз?

-мемлекеттік басқару органдарының құқықтары мен міндеттері;

- атқарушы органның жерге байланысты уәкілеттігі.

9-есеп. Таудың етегінде орналасқан «Денсаулық» санаторийі жері арқылы, ТОО «Достар» су каналын жүргізу үшін сервитут құқығы негізінде келісім-шарт жасайды. 2002ж. наурызда қардың тез еруі себебінен санаторийдің жерінен өткен каналдан аққан су, асфальттарды бұзып шығындар әкеледі. Санаторий басшысына, шектеулі құқықпен пайдаланушыны сервитутпен байланысты келтірген барлық шығынды, шығынның табиғат апатынан болғандығына негіздеп шығынды өтеуден бас тартады. «Денсаулық» санаторийі сотқа талап-арыз береді.

-  жер учаскесін шектеулі пайдалану құқығының талаптары мен жағдайларын көрсетіңіз;
- сот  қандай жағдайларға жүгінеді ?
10-есеп.  «Ақсай» ауылының тұрғыны Абдрахманов аудандық жер ресурстарының басқармасына өтінішпен келді, оның ішінде ол Құдайбергенов жер иеленушіге шара қолдануды сұрайды. 
Жер учаскесінің шекарасында Құдайбергеновпен отырғызған талдар (қайың ағашы) қатты өсіп, күн сәулесін өткізуге кедергі болды. Бұның кесірінен көршінің жер учаскесіндегі ауыл шаруашылық өсімдіктерінің өсуінің тоқтатылуына әсер болды. Аудандық атқарушы органдар оған, жер учаскесінің иесі қандай өсімдік отырғызу керектігін өзі біледі деп түсіндірген. Ақыры Абдрахманов аудан прокурорына барады.

- Абдрахмановтың өтінішіне түсініктеме беріңіз.

- жер меншік иелері мен жер пайдаланушылардың құқықтары мен міндеттері қандай?

- істі шешіңіз.

11-есеп.  «Эртс Казахстан» АҚ-Ы Шығыс Қазақстан облысының Манкей  ауданында өзінің дәрі шығаратын лабораториясын салуға акционерлік қоғамнан 10га жерді алған. Құрылысты салып болған соң, олар лабораторияға, техника мен технологияны, әртүрлі тұрмыс заттарын сондай-ақ химиялық заттарды көлікпен әкеле бастайды. Жаман жолдардың кесірінен тасымалдау көлігі аунап, оның цистернасынан сұйық зат төгіліп, төгілген жерде өсіп тұрған кейбір өсімдіктер қырылып, жер ластанып, бүлініп, уланды.
- істі шешіңіз;

- «Эртс Казахстан» АҚ-ды қандай жауаптылыққа тартуға болады ?

12-есеп.  Шымкент қаласындағы Төле би аудандық сотында Ахметовтан Абеновке түскен шағым қарастырылды. Мәселе мынада..... Ахметов ауыл шаруашылық жүргізу мақсаты үшін 25га жер алды. Бұл учаскенің ортасында Сайрам су өзені өтіп тұр. Ахметов өз қаражаты есебінен сол өзеннен өтіп тұру үшін көпір салды. Жаңа салынған көпірді көрген көрші жер учаскесінің иесі кәсіпкер Абенов өз тасымалдау көлігімен сол көпірден рұқсат сұрамай күніге өтуді бастайды. Ахметов оған өтуге рұқсат бермей оны қуам десе, заң бөлімі бар Абенов оған : «Бұл сервитут» деп жауап беріп, ары қарай өте береді. Кейін Ахметов оған қарамай өз бетінше шлагбаумды алып тастап өте береді. Ырза болмаған Ахметов өз арызымен аудандық прокурорына келеді. Оның айтуы бойынша өзеннен өту үшін басқа да көпір және жақын жолдар бар.  Ал Абенов рұқсат сұрамай Ахметовтың  жерінен өте беріп, оның шаруашылығына, меншігіне зиян келтірген үшін айыппұл төлеуін талап етеді. Бірақ, Абеновтың сөзі бойынша, өзеннен өту үшін басқа жолдар өте алыс орналасқан, ал басқа көпірлер мүлдем ескі, одан өту қауіпті. Ахметовтың көпірін сервитут ретінде қолданды деп көрсетті. Ал жақын жолдар бар екенін білмеген, өйткені жаңадан ғана бұл жерге көшкенін түсіндірді.
Ақыры іс сотқа жіберілді.

· істі шешіңіз.

· сервитуттың  пайда болу негіздерін атаңыз.

13-есеп.  «Строй сервис» құрылыс компаниясы тиісті рұқсатсыз «Ақсу-Жабағалы» ұлттық паркінің территориясында тұрғын үй салып, оны қызметкерлердің демалысы үшін пайдалана бастады.

Ұлттық парктің әкімшілігі қалалық прокуратураға осы компанияны жауапқа тарту жөнінде шаралар қолдануды өтініп жолданады.

· жерді өз бетімен алу және өз бетімен құрылыс салудың құқықтық салдары қандай?

· Осы жағдайда қолданылатын  жауапкершілік шарасы.

14-есеп.  Алматы облысы әкімінің орынбасары орман қоры жерінен өнеркәсіптік кәсіпорындарды орналастыру үшін жер учаскесін беру туралы өкім шығарады. Алматы облыстық прокуроры бұл өкімге сотта наразылық білдірді, сот  наразылықты қабылдамады.
- прокурор қандай әрекеттер жасау керек?

- орман қоры жерлерінің құқықтық жағдайы;

- істі шешіңіз.

15-есеп.  Бір-біріне жанасып жатқан жер учаскелерін пайдаланушылар оларды жекешелендіріп алады. Бұдан кейін учаскелердің біреуінің меншік иесі басқасының меншік иесіне өз учаскесін жүріп өту мақсатында пайдалануға тыйым салады. Басқа учаскенің меншік иесі, жекешелендіруден бұрын екеуі келісе отырып пайдаланған құдыққа жолды бөгеп тастайды. Өз әрекеттерін олар жер учаскелерінің меншік иелері болғандықтан, оған ешкімді жібермеуге құқылы екенімен негіздейді.

Жер ресурстары бөлімінде дауды қарастыру кезінде бір учаскені айналып өтіп басқасына жету (үшін) өте қиын екені анықталады. Екі учаскені де құдықпен қамтамасыз ету талпыныстары сәтсіздікке әкелді, өйткені бірнеше қайталап скважина қазылғанымен су жүрмей қояды.

· пайда болған дауды қалай шешуге болады?

·  Сервитуттың пайда болу талаптары қандай?
